Lwanj pou Seyeée a

1 Pie 1:3-4 Hev

3 9] Ann fé lwanj Bondye, Papa Jezikri, Seyé nou an. Paske, nan ké sansib li, li ban nou lavi anko
le li te fe Jezikri leve soti vivan nan lanmo a. Sa fe nou viv ak anpil espwa. 4 N'ap tann le pou n'
resevwa eritaj Bondye a, eritaj ki p'ap janm pouri, ki p'ap janm sal, ni ki p'ap janm pedi freche
I', eritaj li sere pou nou nan syel la.

Matye 5:14-17 Hcv

14 Se limyeé nou ye pou moun sou late. Moun pa kapab kache yon lavil ki bati sou yon mon. 15
Ni yo pa limen yon lanp pou mete |I' anba yon mamit. Men, yo mete |' sou yon etaje, pou I'
klere pou tout moun ki nan kay la. 16 Konsa tou, se pou limye nou klere devan tout moun, pou
le yo we tout byen n'ap fé yo, y'a fe lwanj Papa nou ki nan syel la.

17 9 Pa mete nan tét nou mwen vin aboli lalwa Moyiz la ak sa pwofét yo te moutre nou. Mwen
pa vin pou aboli yo, mwen vin moutre sa yo vle di tout bon.

Lik 13:10-17 Hev
Jezi geri jou repo a

10 91 Yon jou repo, Jezi t'ap moutre moun yo anpil bagay nan yon sinagog. 11 Te gen yon fanm
nan sinagog la ki te malad. Depi dizwitan li te gen yon move lespri sou li ki te fe |' rete kokobe;
li pat' kapab kanpe dwat menm. 12 Le Jezi we I, li rele I', li di li: Mafi, ou delivre anba enfimite
ou la tande. 13 Jezi lonje men |' sou li. Latou fanm lan kanpe dwat, li pran fé Iwanj Bondye.

14 Men, chef sinagog la pa t' kontan menm paske Jezi te fe gerizon an yon jou repo. Li pran
lapawol, li di foul la: Nou gen sis jou pou nou travay, vin fé yo geri nou jou sa yo. Pa vini jou
repo a.

15 Jezi reponn li: Ala ou ipokrit! Jou repo a, nou tout nou lage béf nou ak bourik nou nan kay
kote nou gade yo a, nou mennen yo al bwe dlo, pa vre? 16 Bon, fanm sa a, moun ras Abraram,
ki gen dizwitan depi Satan mare I' anba yon maladi, mwen pa t' dwe delivre I' yon jou repo?

17 Repons Jezi te ba yo a te fé tout moun ki pa t' vle we I' yo wont. Men, tout moun nan foul la
te kontan pou tout bel mevey li t'ap fe yo.



Rom 15:5-13 Hev

5 9 Se pou Bondye ki bay pasyans ak ankourajman an fe nou viv byen yonn ak 10t, pou nou ka
swiv egzanp nou jwenn nan Jezikri. 6 Konsa, n'a mete ké nou ak bouch nou ansanm pou fe
Iwanj Bondye, papa Jezikri, Seye nou an.

7 91 Se pou yonn asepte 10t jan I' ye a, menm jan Kris la te asepte nou an pou sa te tounen yon
Iwanj pou Bondye. 8 Men sa m' vle di: Kris la te fé tet li sévité jwif yo pou I' te ka fé pwomes
Bondye te fé zanset nou yo rive vre, epi pou I' te moutre jan Bondye kenbe pawaol li. 9 Men, li
te vini pou moun lot nasyon yo tou, pou yo te ka fe lwanj Bondye pou jan li gen ke sansib, jan
sa te ekri nan Liv la: Se poutét sa m'a fé lwanj ou nan mitan lot nasyon yo. Se poutét sa m'a
chante pou non ou.

10 Liv la di anko: Nou menm moun |0t nasyon yo, fé ke nou kontan ansanm avek pép Bondye
chwazi a. 11 Li di anko: Fe lwanj Meét la, nou menm moun Iot nasyon yo! Wi, se pou tout pep
yo fe Iwanj li! 12 Ezayi di tou: Li gen pou I' vini, pitit pitit Izayi a. Li va paret pou gouvenen |0t
nasyon yo. Nasyon yo va mete espwa yo nan li.

13 9 Mwen mande Bondye ki bay espwa a pou I' fé ke nou kontan net, pou I' fe ké nou poze ak
konfyans nou gen nan li a. Se konsa espwa nou va toujou ap grandi ak pouvwa Sentespri a.

Som 56:9-11 Hev

9 Se poutet sa lenmi m' yo gen pou kouri ale |é m' rele ou. Mwen konnen Bondye pou mwen.
10 M'ap fe lwanj pawol Bondye. Wi, m'ap fe Iwanj pawol Seye a. 11 Mwen gen konfyans nan
Bondye, mwen pa pé anyen. Kisa lezom ka fe mwen?

Kwe Bondye Jodi a!



